Maiatzaren 29a
EH Bildu Nafarroa talde parlamentarioari atxikitako Eneka Maiz Ulaiar andreak eginiko 11-24-00217 zenbakiko galdera idatzia dela-eta, Hezkuntzako kontseilariak honako honen berri ematen du: 
Ezpeleta Jauregiko patioa herritar guztientzat irekita egon da 2019 ikasturteaz geroztik lanegunetan, arratsaldez, baldintza jakinetan. Hain zuzen ere, gure ikastetxearen, San Frantzisko ikastetxe publikoko irakasleen eta ikastetxe bereko guraso elkartearen arteko hezkuntza berrikuntzako eta ikaskuntzako proiektu bati esker ireki zen.  Irekitze hori eremua zaintzeko eta erabiltzeko baldintza jakinei jarraikiz egin zen. Denborak aurrera egin ahala, konpromiso hori urardotu egin da.
Iruñeko Hezitzaile Eskola Ikastegi Bateratuko zuzendaritza-taldeak jakinarazi digunez, azken bi urteetan egoera arriskutsuak sortu dira, eta erabilera-arauak ez dira bete, eta ikastetxeko langileak ez dira errespetatuak izan (garbitzaileak, atezainak, etab.). Esate baterako, patioko arrapalara sartzen da jendea, lehen solairura doan horretara (erabaki zen ez zela igotzea baimenduko, eta hesi bat ere jarri zen, baina haurrak sartu egiten dira, nahiz eta hesi batekin mugatuta egon). Bestalde, ikastetxera sartzen dira, eta, zenbaitetan, haurrak topatu dira ikastetxeko geletan korrika. Gainera, alkohola edaten da eta erre egiten da (ikastetxe bat denez, debekatuta dago). Urtebetetze-jaiak egiten dira, musikarekin, zarata handiarekin... Esan behar da, gainera, garbiketa ikastetxeko langileek egiten dutela (eta ez mankomunitatearen zerbitzuak).  Batzuetan, patioa egoera txarrean gelditu da, hondakin ugari utzi dituztelako, erabiltzaileak ez baitira arduratzen sortutako zaborrak botatzeaz.
Patioaren erabilerari buruz adostutako mugetako bat izan zen ez zirela ikastetxeko komunak erabiliko, baina jendea sartu egiten da behar ez bezala. Atentzioa eman zaie horregatik, baina modu desegokian eta errespetu faltaz erantzuten dute.
Patioa itxita egon denetan, pertsona batzuk kale Nagusitik sartu dira, eta sarbide hori eraikineko ikastetxeetako ikasleek eta langileek soilik erabili beharrekoa da.
Egoera horiek guztiak direla-eta, Iruñeko Hezitzaile Eskola IBko zuzendaritza-taldeak, eraikinaren eta haren eremuen kudeaketaren arduradun den heinean, erabaki du goizeko ordutegira mugatuko duela patioaren erabilera, San Francisco IPak erabil dezan.
Patioa itxi baino 2 egun lehenago jakinarazi zen erabakia, horma-irudi bat jarrita ikastetxearen atzeko atean (San Frantzisko kalea), aipatutako patiora sarbide zuzena ematen duenean.
Iruñean, 2024ko maiatzaren 28an.

